
सावन माह के अंतिम सोमवार 
के पूर्व श्री किलेश्वर महादेव 
परिसर को कलकत्ता से मंगाए गए 
101 क्विंटल फूलों से सजाया गया 
। पूरा मंदिर फूलों की खुशबू से 
महक उठा ।

सावन मास के दौरान नीमच 
शहर में स्थित अति प्राचीन 450 
वर्ष पूर्व के श्री किलेश्वर महादेव 

मंदिर में भक्तों की भीड उमड़ी । 
सावन मास के अंतिम सोमवार के 
दिन मंदिर में भगवान भोलेनाथ 
के दर्शन के लिए हजारों भक्त 
सुबह से ही उमड़ने लगे । दिन भर 
जलाभिषेक का दौर चलता रहा 
। वहीं प्रति वर्ष निकलने वाली 
शाही सवारी में जन सैलाब अपने 
अाराध्य के दर्शन के लिए अातुर 

दिखा। सोमवार शाम चार बजे श्री 
किलेश्वर महादेव परिसर में युवा 
समाजसेवी अरूल अरोरा गंगानगर 
द्वारा भोलेनाथ की विशेष आरती 
की उसके पश्चात भोलेनाथ के 
जयघोष के साथ शाही सवारी 
नगर भ्रमण के लिए प्रारंभ हुई । 
भगवान भोलेनाथ राजसी रथ में 
विराजित हुए । झांस डमरू पार्टी, 

विशाल नंदी, राधाकृष्ण, बाहुबली 
हनुमान, अघोरी, नर मुंड के साथ 
भोलेनाथ, आदिवासी लोक नृत्य, 
विद्धुत चलित झांकिया और 
भव्य आतिशबाजी शाही सवारी 
में आकर्षण का केंद्र रहे साथ ही 
अातिशबाजी भी हुई । शाही सवारी 
का जगह-जगह स्वागत हुअा, 
समाजसेवी संगठन से लेकर हर वर्ग 

जगह-जगह फुलों की बारिश कर 
रहा था। नीमच के चमत्कारिक श्री 
किलेश्वर महादेव की शाही सवारी 
का भक्तों को बेसब्री से इंतजाम 
रहता था । उज्जैन महांकाल की तर्ज 
पर शाही सवारी निकलती है, बच्चे 
हो या फिर बड़े। हर वर्ग के भक्त 
शाही सवारी के दौरान भोलेनाथ 
की भक्ति में रम जाते है।

नीमच के राजा श्री किलेश्वर महादेव ने नगर भ्रमण कर दिए भक्तों के दर्शन

101 क्विंटल कलकत्ता के फूलों से महका मंदिर 
परिसर, शाही सवारी में उमड़ा अास्था का सैलाब

नीमच 4 अगस्त (निप्र)। नीमच के महांकाल के नाम से प्रसिद्ध श्री किलेश्वर महादेव की शाही सवारी सोमवार को अायोजक अरूल अशोक गंगानगर द्वारा विधिवत पुजा अर्चना पश्चात 
शहर के प्रमुख मार्गों से धूमधाम से निकली । चमत्कारिक श्री किलेश्वर महादेव विशेष श्रृंगारित शाही रथ में विराजित रहे और जनता के हाल जानने के लिए शहर भ्रमण पर निकले ।

 संपादकीय
एक शख्सियत... एक टीम... एक 

शहर... एक मैनेजमेंट... और हो गया 
अद्वितीय, अकल्पनीय आयोजन

नीमच के एक शख्स और उनकी पूरी टीम की 
अथक 2 महीने की तैयारियों के बूते सावन के 
अंतिम सोमवार को नीमच के राजा श्री किलेश्वर 
महादेव की अद्वितीय... अकल्पनीय... अद्भुत...  
भव्य शाही सवारी का आयोजन कर हजारों 
शिव भक्तों को बाबा महादेव की भक्ति सरोवर 
में डुबकी लगवाई। आस्था विश्वास और पूरे 
साल के इंतजार के बाद नगर भ्रमण पर शाही 
ठाट बाट से नीमच के श्री किलेश्वर महादेव 
अपने भक्तों का हाल जानने नीमच नगरी में 
निकले। लगभग 15-20 हजार से ज्यादा अंचल 
के महादेव के भक्तों ने इस महा आयोजन का 
हिस्सा बन नया कीर्तिमान स्थापित कर दिया।  
महादेव की कृपा से और समाजसेवी अरुल 
अशोक अरोरा (गंगानगर) और समस्त किलेश्वर 
महादेव मंदिर समिति सदस्यों की टीम और एक 
बेहतरीन मैनेजमेंट ने इस बार की शाही सवारी 
को अविस्मरणीय बना दिया। मानो ऐसा लग 
रहा था हर कोई बस शायद पूरे साल भर इसी 
आयोजन का आतुरता से प्रतीक्षा कर रहा हो। बस 
एक झलक शाही रथ में सवार नीमच के राजा 
श्री किलेश्वर महादेव के दर्शन हो जाए, उनका 
आशीर्वाद मिल जाए बस इसका इंतजार कर रहा 
था। शाही सवारी को भव्यता देने अरुल अरोरा और 
अशोक अरोरा व उनकी टीम ने इस आयोजन को 
नीमच के लोगों के मन मे सदा के लिए समाहित 
कर दिया। देश भर के विभिन्न क्षेत्रों के ख्यातनाम 
कलाकारों ने ऐसा अद्भुत प्रदर्शन किया की नीमच 
के लोगों का मन मोह लिया। महादेव के भक्ति रस 
में मगन नीमच सहित पूरे अंचलवासी 8 घंटे तक 
नॉन स्टॉप झूमते रहे। शहर की सैकड़ों संस्थाओं 
ने फूलों से शाही सवारी का स्वागत कर सड़कों 
को फूलों से पाट दिया। यह नैना विराम आयोजन 
के लिए एक thankyou अरुल अशोक अरोरा 
(गंगानगर) तो बनता है।

- ऐश्वर्य शर्मा (पवन)
मो. 8770664866

15 से 20 हजार भक्तों ने भावविभोर 
होकर किये नीमच के राजा के दर्शन

नीमच को अपने ग्रामीण अमले के 
माध्यम से जे फार्म एप पर कृषि 
यंत्र उपकरण धारित सभी किसानों 
और उनके उपकरणों व कृषि यंत्रों 
का पंजीयन करवाने के निर्देश दिए। 

बुधवार को आयुष्मान 

कार्ड के लिए 
सीएचओ स्तर 
पर शिविर - 
आयुष्मान भारत 
योजना के तहत 
70 वर्ष से 
अधिक व अन्य 
पात्रताधारी शेष 
रहे हितग्राहियों 
के आयुष्मान 
पंजीयन के 
लिए जिले में 

सी.एच.ओ. मुख्यालय स्तर पर 
प्रत्येक बुधवार को आयुष्मान 
शिविर आयोजित करने के निर्देश 
देते हुए कहा, कि प्रत्येक शिविर में 
200-200 आयुष्मान हितग्राहियों 
का पंजीयन अनिवार्य रूप से 

करवाया जाए। 
कलेक्टर ने अरण्डी की खेती के 

लिए जिले में 500 हेक्टेयर रकबे में 
की गई अरण्डी बीज की बोवनी 
के कार्य का मौके पर पटवारियों से 
सत्यापन कर, ग्रामवार हितग्राहीवार 
सूची प्राप्त करने के निर्देश दिए। 
उन्होने बैठक में सीएम हेल्पलाईन, 
जनसुनवाई में प्राप्त आवेदनों 
का समय-सीमा में निराकरण 
सुनिश्चित करने के निर्देश संबंधित 
जिला अधिकारियों को दिए। साथ 
ही मुख्य चिकित्सा अधिकारी को 
हर एक गर्भवती महिला का ए.एन.
सी.पंजीयन टीकाकरण व हर 
एक बच्चें का सम्पूर्ण टीकाकरण 
सुनिश्चित करने के निर्देश भी 
कलेक्टर ने दिए हैं।

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

मालवा फर्स्ट

38,990/-
मात्र रू.38,990/-

(माइलेज 80-100 कि.मी.) 
3 साल बैटरी की वारंटी के साथ

नीमच 5 अगस्त (निप्र)। 
प्रधानमंत्री नरेंद्र मोदी के "स्वदेशी 
अपनाओ-आत्मनिर्भर बनाओ' 
संकल्प को साकार करते हुए नीमच 
के रेडक्रॉस आश्रयगृह "किलकारी' 
में रह रहे बच्चों ने रक्षाबंधन के 
अवसर पर पूरी तरह स्वदेशी 
सामग्री से आकर्षक राखियां तैयार 
कीं। स्थानीय पीजी कॉलेज की दो 
छात्राओं के द्वारा सिर्फ एक बार 
सिखाने के बाद इन बच्चों ने रात रात 
भर जाग कर अपने हाथों से बनी 
इन राखियों की कीमत 15 से 35 
रुपए रखी गई। आज 5 अगस्त को 
कलेक्ट्रेट परिसर में दोपहर 3:30 से 
5:00 बजे तक राखियों का स्टॉल 
लगाया गया, जहां अधिकारियों और 
कर्मचारियों ने इन्हें खरीदकर बच्चों 
का उत्साहवर्धन किया।

बच्चों की मेहनत, सृजनशीलता 
और आत्मनिर्भरता का यह जीवंत 
उदाहरण लोगों के बीच चर्चा का 

विषय बना। इन सुंदर राखियों की 
सराहना हर किसी ने की। खास बात 
यह रही कि बच्चों ने कलेक्टर हिमांशु 
चंद्रा को भी विशेष रूप से तैयार 
की गई राखी भेंट की। प्रधानमंत्री 
के "वोकल फॉर लोकल" अभियान 
को बच्चों ने अपने हुनर से साकार 
कर दिखाया। इस पहल ने रक्षाबंधन 
जैसे पर्व को आत्मनिर्भर भारत 
के संदेश से जोड़ते हुए यह स्पष्ट 
कर दिया कि स्वदेशी अपनाकर ही 

सशक्त भारत का निर्माण संभव है।
नीमच कलेक्टर हिमांशु चंद्रा 

ने बताया कि रेड क्रॉस एवं महिला 
बाल विकास विभाग द्वारा किलकारी 
आश्रय गृह के बच्चों जिनकी उम्र 
6 से 18 वर्ष है उनको विभाग द्वारा 
राखी बनाने का प्रशिक्षण दिलवाया 
गया है, इस प्रशिक्षण में बच्चों ने 
बढ़चढ़ कर भाग लिया है और 
उन्होंने बेहतर राखियां बनाई है, 
आज जिसका शुभारंभ कलेक्टर 

कार्यालय में किया गया है, यहाँ 
एक राखी शॉप भी लगाई गई है। 
जिसमे कलेक्टर कार्यालय के जो 
भी अधिकारी हैं वह रक्षाबंधन की 
शॉपिंग यहीं से कर रहे हैं। यह 
उत्साह की बात है कि किलकारी 
आश्रय के बच्चों द्वारा उत्साह के 
साथ बहुत ही सुंदर राखियां निर्मित 
की गई है वे बधाई के पात्र हैं।

नीमच के पीजी कॉलेज की 
छात्रा व प्रशिक्षक अंजली पाठोंदिया 

ने बताया कि मैं आज यहां कलेक्टर 
कार्यालय आयी हूं। यहां किलकारी 
के बच्चों द्वारा बनाई गई राखियों की 
स्टॉल लगाई गई है। बच्चों ने काफी 
मेहनत की है। इनको बनाने के लिए 
हमने उनको एक बार थोड़ा सा 
प्रशिक्षण दिया था, उन्होंने रात रात 
भर जागकर उन्होंने ये सुंदर और 
आकर्षक राखियां बनाई है। बहुत ही 
प्रतिभाशाली हूनर है जो उनका जो 
अभी आप सभी के सामने आया है।

नीमच। श्री गीता बिहारी ज्ञान 
विद्यापीठ, नीमच के तत्वावधान में 
श्रीकृष्ण जन्माष्टमी के पावन पर्व 
के उपलक्ष्य में श्रीमद भागवत कथा 
(दशम स्कंध) का भव्य आयोजन 
10 एवं 11 अगस्त 2025 को 
दोप. 3 से सायं 5.30 बजे तक 
कमल अग्रसेन भवन, चौकन्ना 
बालाजी मंदिर के पीछे, स्टेशन 

रोड, नीमच पर पूज्य परमार्थ मूर्ति 
डॉ.स्वामी दिव्यानंदजी महाराज, 
भिक्षु, तपोवन हरिद्वार के पावन 
सानिध्य में भक्ति संगीत, सत्संग 
एवं मधुर भावों की सरिता  बहेगी। 
12 अगस्त मंगलवार को गुरूभक्ति 
सत्संग एवं व्यास पूजन प्रातः 8 
बजे से 10.30 बजे तक आयोजित 
होगा।

स्वदेशी राखियों से रक्षाबंधन का उत्सव, "किलकारी' 
के बच्चों ने पेश की आत्मनिर्भर भारत की प्रेरणा

श्रीकृष्ण जन्माष्टमी के पावन पर्व के उपलक्ष्य में श्रीमद् 
भागवत कथा (दशम स्कंध) 10 एवं 11 अगस्त को

नीमच 5 अगस्त (निप्र)। 
जिले में पूर्व से निर्मित सड़कों और 
वर्तमान में निर्माणाधीन सड़कों के 
शोल्डर सड़क सुरक्षा मानकों के 
अनुसार बनाना सुनिश्चित करें। 
सड़क सुरक्षा की दृष्टि से निर्धारित 
स्थानों पर संकेतक, सड़क 
मार्किंग, सूचना बोर्ड, रिप्लेक्टर 
एवं ब्लींकर अनिवार्य रूप से 
लगवाना सुनिश्चित करें। यह निर्देश 
कलेक्टर हिमांशु चंद्रा ने मंगलवार 
को कलेक्टोरेट सभाकक्ष नीमच में 
समय-सीमा पत्रों के निरकरण की 
साप्ताहिक समीक्षा बैठक में लोक 
निर्माण, ग्रामीण यांत्रिकी सेवा, 
प्रधानमंत्री ग्राम सड़क एवं एम.पी.
आर.डी.सी. विभाग के अधिकारियों 
को दिए। बैठक में जिला पंचायत 
सीईओ अमन वैष्णव, सभी 
एसडीएम, डिप्टी कलेक्टर्स तथा 
जिला अधिकारी उपस्थित थे ।

बैठक में कलेक्टर ने सभी 
एसडीएम को आगामी त्यौहारों 
के मद्देनजर शांति समिति की 
बैठके आयोजित कर इन त्यौहारों 
पर आवश्यक व्यवस्थाएं प्रबंध 
सुनिश्चित करने के निर्देश दिए। 
उन्होने सभी सीएमओ और 
जनपद सीईओ को भी त्यौहारों पर 
आवश्यक प्रबंध एवं व्यवस्थाएं 

तत्परतापूर्वक करने के निर्देश दिए ।
बैठक में नीमच मण्डी में 

ई-मण्डी प्रणाली की प्रगति की 
समीक्षा में बताया गया, कि ई-मण्डी 
के तहत 57406 भुगतान पत्रक 
जारी किए गये हैं। नीमच मण्डी को 
इससे 1.10 करोड़ रूपयेका मण्डी 
शुल्क प्राप्त हुआ हैं। मंडी सचिव 
ने बताया, कि लगभग सभी उपजों 
की नीलामी ई-मण्डी प्रणाली के 
माध्यम से की जा रही है। बैठक में 
कलेक्टर ने समग्र ईकेवायसी कार्य 
की अच्छी प्रगति पर नीमच न.पा. 
के सीएमओ की सराहना करते हुए 
जनपद जावद एवं मनासा व सभी 
सीएमओ को समग्र ईकेवायसी कार्य 
में प्रगति बढ़ाने के निर्देश दिए। 
कलेक्टर ने उप संचालक कृषि 

जिले की सभी सड़कों के शोल्डर सड़क सुरक्षा 
मानकों अनुसार सुनिश्चित करें - चंद्रा

कलेक्टर ने टी.एल.की बैठक में निर्माण विभागों को दिए निर्देश

नीमच 5 अगस्त (निप्र)। 
प्रधानमंत्री फसल बीमा योजना 
अंतर्गत खरीफ फसलों के लिए 
अऋणी किसानों के लिए 14 
अगस्त 2025 एवं ऋणी किसानों 
के फसल बीमा कराने की अंतिम 
तिथि बढ़ाकर 30 अगस्त 2025 
कर दी गई है। जिन कृषकों ने बैंको 
से के.सीसी.लिया है,  उनका बीमा 
बैंक द्वारा किया जा रहा है। किसी 
कारण से बैंक द्वारा बीमा नहीं किया 
गया है, तो वह कृषक बैंक में संपर्क 
कर फसल बीमा करा सकते हैं।

अऋणी कृषक ऐसे करवाए 
फसल बीमा - अऋणी व जिन 
कृषकों का फसल बीमा छूट गया है 
वह कृषक अंतिम तिथि का इंतजार 
न करते हुए शीघ्र ही पास की बैंक 
शाखा जैसे सहकारी बैंक, क्षेत्रीय 
ग्रामीण बैंक तथा राष्ट्रीयकृत बैंक 
और जन सेवा केंद्र (सीएससी), 
एमपी ऑनलाईन पर जाकर फसल 
बीमा कराए। जिससे फसल 

नुकसानी के समय अऋणी कृषकों 
को भी फसल बीमा योजना का 
लाभ मिल सकें। फसल बीमा 
कराने के लिए आधार कार्ड 
(मोबाइल नंबर से जुड़े हुआ), 
जमीन सिकमी (बटाई पर) होने 
पर इसका शपथ पत्र, भू-अधिकार 
ऋण पुस्तिका, बैंक खाते का 
विवरण, पासबुक, बुवाई प्रमाण 
पत्र (स्व प्रमाणित), पटवारी या 
(पंचायत सचिव से प्राप्त) होना 
जरूरी हैं।

उप संचालक कृषि नीमच 
ने कृषकों को सलाह दी है, कि 
खरीफ फसलों का बीमा अवश्य 
करायें, ताकि प्रतिकूल मौसम के 
कारण फसल नुकसान या उपज में 
कमी होने पर फसल बीमा योजना 
के तहत फसल नुकसान की 
प्रतिपूर्ति हो सके। अब तक जिले 
में 45 हजार से अधिक किसानों 
ने अपनी खरीफ फसलों का बीमा 
करवाया हैं ।

खरीफ फसलों का बीमा कराने 
की अंतिम तिथि 30 अगस्त

भोपाल। मध्य प्रदेश के मुख्यमंत्री डा. मोहन यादव ने विधानसभा में 
बताया कि 2020 से लेकर अब तक प्रदेश में लव-जिहाद के 283 प्रकरण 
दर्ज किए गए हैं। इनमें 18 वर्ष से कम उम्र की 73 किशोरियां लव-जिहाद 
की शिकार हुईं हैं। सर्वाधिक 55 प्रकरण इंदौर में दर्ज किए गए हैं। दूसरे 
नंबर पर भोपाल में 33। मुख्यमंत्री ने बताया कि लव-जिहाद के प्रकरणों 
को रोकने के लिए मप्र धार्मिक स्वतंत्रता अधिनियम 27 मार्च 2021 से 
लागू किया गया है।

ज्ञातव्य है कि दशम स्कंध को 
श्रीमद् भागवत का ह्दय माना जाता 
है। भगवान कृष्ण के जीवन और 
लीलाओं को समर्पित दशम स्कंध 
श्रीमद् भागवत का महत्वपूर्ण भाग 
है इसमें भगवान की लीलाओं का 
विस्तार से वर्णन है, जो भक्तों 
के लिए भक्ति और प्रेम का मार्ग 
प्रशस्त करता है।

श्री गीता बिहारी ज्ञान विद्यापीठ, 
अग्रवाल समाज, माहेश्वरी समाज, 
खण्डेलवाल समाज, सिंधी समाज, 
पंजाबी समाज ने नगर के धार्मिक 
श्रद्धालुओं से श्रीमद्भागवत (दशम 
स्कंध) कथा का रसास्वादन कर 
भक्ति, ज्ञान एवं वैराग्य की त्रिवेणी 
के मानसिक स्नान का पुण्यलाभ 
अर्जित करने का अनुरोध किया है।

प्रदेश में पांच वर्ष में लव-जिहाद के 283 प्रकरण दर्ज

वैसे तो कलेक्टर नीमच जिले में कई आए और गए, पर कुछ चंद नाम 
ही ही जिन्होंने अपनी कार्यकुशलता और दक्षता से जिले में कुछ नया करने के 
प्रयास किये होंगे। उन चंद कलेक्टरों में एक नाम वर्तमान आईएएस हिमांशु चंद्रा 
का भी है जो कुछ ना कुछ नया कर लोगों के दिलों को छू रहे है। इस बार कलेक्टर 
हिमांशु चंद्रा ने फिर स्कूली बच्चों के बौद्धिक क्षमता बढ़ाने और मोबाइल की 
दुनिया से बच्चों को बाहर निकालने के लिए लीक से हटकर प्रयास किया है। इस 
बार उन्होंने स्कूली बच्चों के लिए एक शतरंज प्रतियोगिता आयोजित करवाई। 
जहां नीमच शहर के विभिन्न स्कूलों के 170 शतरंज खिलाड़ियों ने एक जिला 
स्तरीय प्रतियोगिता में भाग लिया। मोबाइल के दुनिया से बाहर आ कर शहर के 

छुपे रुस्तम जूनियर और सब जूनियर वर्ग के इन बच्चों ने इंटरनेशनल स्टैण्डर्ड के शतरंज खेल कर एक 
दूसरे को check और mate किया।

कलेक्टर हिमांशु चंद्रा के इस नवाचार की चारों तरफ सराहना हो रही है। यह पहली बार नही है जब 
कलेक्टर चंद्रा ने बच्चों के बौद्धिक विकास के लिए प्रयास किया हो, इससे पहले नवम्बर 2024 में 
जनसुनवाई में आने वाले आर्थिक रूप से कमजोर लोगों को आवेदन बनाने में कोई शुल्क न देना पड़े इसके 
लिए प्रत्येक मंगलवार होने वाली जनसुनवाई में भी विभिन्न शासकीय और गैर शासकीय विद्यालयों के कुछ 
विद्यार्थियों को 2 घंटे के लिए कलेक्टर कार्यालय में लाया जाकर उनसे आवेदन बनवाया जाने की पहल 
करके भी राष्ट्रीय स्तर पर कलेक्टर चंद्रा ने खूब सुर्खियां बटोरी थी, बच्चों द्वारा आवेदन लेखन से जहां बच्चों 
का बौद्धिक क्षमता बढ़ती है वहीं व्यवहारिक ज्ञान भी बढ़ता है। ऐसे और भी कई उदाहरण है जैसे स्कूलों में 
जाकर बच्चों को पढ़ना तो कभी बच्चों के साथ बेंच पर बैठकर पढ़ना। 

नीमच जिले के अधिकांश कलेक्टर यहां आए और रूटीन कार्य कर के समय व्यतीत कर चले गए। 
जिले के लिए ना कुछ नया किया ना नया सोचा बस एक मुसाफिर की तरह समय गुजारा और विदाई ले ली। 
लेकिन जिस तरह से लीक से हटकर हिमांशु चंद्रा का स्कूली बच्चों के भविष्य को लेकर इतना संवेदनशील 
होना वाकई प्रशंसनीय है। कहावत भी है "एक नई पीढ़ी सुधरती है तो एक युग सुधरता है।

- ऐश्वर्य शर्मा (पवन), मो. 8770664866

""कलेक्टर हिमांशु चंद्रा का फिर 
एक नवाचार दिल को छू गया''


